
Tor Limited; Joseph Pace, Louis Scicluna u
Vivianne Scicluna; u b’dikriet tat-30 ta’ Mejju
2014 |-Avukat Alessandro Lia u I-Prokuratur
Legali Alison Wedge inhatru kuraturi deputati
biex jidhru ghall-wirt ta’ Joseph Pace; u
b’dikriet tas-7 ta’ Ottubru 2014 The General
Soft Drinks Company Limited thalliet tidhol
fil-kawza in statu et terminis

1. Din is-sentenza hija dwar talba maghmula mis-soc¢jeta attrici Pupa
Holdings Limited [‘Pupa’] biex jinstema’ mill-gdid appell maqtugh
b’sentenza ta’ din il-qorti tas-6 ta’ Frar 2015, wara li tithassar dik is-

sentenza ghax I-attri¢i tghid illi s-sentenza (i) applikat il-ligi hazin u (ii)

hija |-effett ta’ zball li jidher mill-atti tal-kawza (art. 811 para. (e) u (I)
rispettivament tal-Kodic¢i ta’ Organizzazzjoni u Pro¢edura Civili). ll-fatti

relevanti huma dawn:

2. B’kuntratt tas-26 ta’ Lulju 1994 is-socjeta Brittania [sic] Caterers
Limited [“Brittania Caterers”], li deher ghaliha I-konvenut Louis
Scicluna, kisbet b’titolu ta’ datio in solutum minghand is-socjeta
konvenuta Tor Limited [“Tor”] bi¢cca art bil-kejl ta’ elfejn, tmien mija u

hamsin metru kwadru (2,850 m?) fWied il-Ghajn.

4. B’kuntratt tal-15 ta’ Gunju 1999 fl-atti tan-Nutar Tonio Spiteri s-socjeta
attrici Pupa xtrat minghand il-konvenuta Tor binja fWied il-Ghajn
(Marsascala) bil-“gonna ta’ madwarha”. Parti mill-art mibjugha minn
Tor lil Pupa kienet ga giet aljenata mill-istess Tor lil Brittania Caterers
bis-sahha tal-kuntratt tas-26 ta’ Lulju 1994 imsemmi fil-paragrafu ta’

gabel dan.

5. Fis-26 ta’ Marzu 2004 sar kuntratt — imsejjah “att korrettorju” — fl-atti
tan-Nutar Joseph Vassallo Agius bejn Tor min-naha I-wahda u I-kon-
venuti Louis u Vivianne mizzewgin Scicluna min-naha |l-ohra (Louis
Scicluna kien dak li deher fisem Brittania Caterers fuq il-kuntratt tas-
26 ta’ Lulju 1994). Fuq l-att korrettorju tas-26 ta’ Marzu 2004 il-
partijiet, wara li ghamlu referenza ghall-kuntratt tas-26 ta’ Lulju 1994,

komplew ighidu hekk:

»ll-komparenti Louis Scicluna jiddikjara illi minkejja li kellu l-intenzjoni i
jifforma s-socjeta Brittania Caterers Limited, u minghalih li sa dakinhar
tal-kuntratt kienet ga giet registrata, fil-fatt sa dakinhar tal-kuntratt dik
il-kumpannija ma kenitx giet iffurmata u registrata.

»Bis-sahha ta’ dana l-att korrettorju, il-komparenti Louis u Vivianne
mizzewgin Scicluna qeghdin jiddikjaraw illi t-trasferiment tal-art fuq
indikata [i.e. l-art moghtija b’datio in solutum minn Tor Limited Iil
Brittania Caterers Limited bil-kuntratt tas-26 ta’ Lulju 1994] tappartjeni
lilhom personali u mhux lill-kumpannija Brittania Caterers Limited, li fil-
fatt ma tezistix.«

Sussegwentement il-konvenuti Scicluna bighu l-art lil terzi u dawn
sejhu lis-socjeta attrici biex tghaddilhom il-pussess ta’ dik il-parti tal-art
li kienet trasferita kemm bil-kuntratt tas-26 ta’ Lulju 1994 u bl-att
korrettorju tas-26 ta’ Marzu 2004 kif ukoll bil-kuntratt tal-15 ta’ Gunju

1999.

Billi gieghda tghid illi I-att korrettorju tas-26 ta’ Marzu 2004 ma jiswiex
u sar b’gerq tad-drittijiet taghha, is-socjeta attrici fethet din il-kawza u

talbet illi I-qorti:

»1. tiddikjara li I-att korrettorju tas-26 ta’ Marzu 2004 huwa null u
invalidu u minghajr ebda effett fil-ligi ... ... ... ;

»2. tordna konsegwentement it-thassir tal-att korrettorju in kwistjoni u
tipprefigdi zmien u lok ghall-pubblikazzjoni tal-att ne¢essarju u meh-
tieg u tahtar kuratur sabiex jirrapprezenta I-eventwali kontumaci fuq I-
att koncernat;

»3. tiddikjara li |-att korrettorju tas-26 ta’ Marzu 2004 sar in frode tad-
drittijiet tar-rikorrenti u bl-iskop li jigi arrekat pregudizzju lill-attri¢i fit-
tentativ da parti tal-intimati u terzi li jtellfu d-drittijiet tal-kumpannija
rikorrenti.«

B’sentenza tat-28 ta’ Jannar 2010 |-Prim’Awla tal-Qorti Civili, wara i
¢cahdet e¢cezzjoni ta’ nuqgas ta’ interess uridiku u ta’ preskrizzjoni
taht l-art. 1222(1) tal-Kodic¢i Civili, u éahdet ukoll I-eécezzjonijiet I-ohra
tal-konvenuti, lagghet it-talbiet tas-socjeta attrici ghal radunijiet li

fissrithom hekk:

P s il-gorti ma taccettax li kien zball genwin li jsir il-kuntratt dok.
A fejn il-kompratur tkun kumpannija li la gatt kienet tezisti bhala tali u

Dok. A huwa I-kuntratt bejn Tor u Brittania Caterers; dok. B huwa I-kuntratt bejn Tor u
I-attri¢i Pupa; dok. C huwa I-att korrettorju impunjat f'din il-kawza.

langas saret imgar prova serja li dik il-kumpannija kienet abbozzata
izda baqghet ma gietx registrata. Dagstant iehor huwa inaccettabbli
ghal din il-qgorti li jsir kuntratt dok. C fejn issir dikjarazzjoni palesement
inveritiera, li saret gisu gatt ma kien xejn f'att pubbliku quddiem uffi¢jal
pubbliku, bir-reperkussjonijiet kollha fejn jirrigwardaw terzi, sabiex
bhallikieku I-kompratur isir il-persuna li deher fid-dok. A ghal kum-
pannija li ma tezistix.

»F’ordinament guridiku bhal taghna fejn tregi the rule of law dawn il-
maniggi u raggiri huma xempju ta’ abbuz li gorti tal-gustizzja ma tistax
taccetta. Fic-cirkostanzi tal-kaz dak li sar fid-dok. C huwa qgerq.

“ll-kaz tal-lum ma jistax jixxebbah ma’ sitwazzjonijiet li kienu trattati
diversi drabi mill-grati taghna fejn ghax persuna ma tiddikjarax li ged
tittratta fisem kumpannija jfisser li tkun qged tittratta fil-kwalita personali
taghha. U l-principji evokati f'dik il-gurisprudenza ma jistghux jigu
applikati mutatis mutandis inkella a contrario sensu ghas-sitwazzjoni
tal-lum. Jekk il-konvenut Lewis Scicluna jallega li fid-dok. A deher ghal
kumpannija inezistenti ma jbiddilx il-figura tal-kompratur fid-dok. A
ghall-persuna fisika li dehret ghal socjeta inezistenti u ghalhekk ma
jista’ jkun gatt pretiz li I-venditur tad-dok. B li kien |-istess venditur tad-
dok. A jaghmel il-kuntratt dok. C ad insaputa tal-kompratur tad-dok. B
unikament sabiex jagleb ta’ taht fuq u b’mod abbuziv I-obbligi tieghu.
Fil-kaz tallum ma hemm I-ebda presunzjoni favur Lewis Scicluna li
ghax ikkontratta fisem socjeta inezistenti ghandu ffisser li kkontratta
ghalih innifsu. Anke I-involviment ta’ Vivianne Scicluna fid-dok. C kien
irregolari ladarba ma kenitx firmatarja tad-dok. A. Wiehed jista’
jissupponi ghala dehret fuq id-dok. C probabilment ghaliex tras-
ferimenti futuri tal-immobbli in toto jew in parte mertu ta’ dok. A kienu
se jkunu difficli minghajr ma tidher hi wkoll fuq I-att. Dan kollu huwa
wkoll indikattiv tar-realta li tant fid-dok. A gatt ma kien il-hsieb li Lewis
Scicluna jidher fismu personalment li lanqas involva lil martu fuq dak I-
att.

»Ghall-agir tal-konvenuti Tor Limited u Lewis Scicluna japplika bizzilla
I-prin¢ipju ex turpi causa non oritur actio.

“Fil-kaz tallum irrizulta li ghalkemm Il-ewwel kuntratt li sar kien id-dok.
A segwit mid-dok. B, Il-identita tal-immobbli mertu taz-zewg atti kienet
skonvolta bl-att korrettorju dok. C, u ghalhekk hija insostenibbli t-tesi
tal-konvenuti li una volta (skond huma) id-dok. C ma bidilx id-dok. A
fis-sostanza tieghu, id-drittijiet li twieldu mid-dok. A ghax kienu prior in
tempore kienu bilfors potior in jure fil-kuntest tad-dok. B. Din il-qorti
tghid li dak li sar fid-dok. C ma kienx korrezzjoni ta’ zball izda litteral-
ment bidla fil-partijiet u abbuzivament kuntratt gdid minghajr I-icken
konsiderazzjoni ghal obbligi ex contractu u ex lege ohra.«

Minn din is-sentenza appellaw il-wirt ta’ Joseph Pace u Louis u
Vivianne Scicluna, u din il-qorti, b’sentenza tas-6 ta’ Frar 2015 [“is-

sentenza attakkata”], laqghet I-appell, hassret is-sentenza tal-ewwel

gorti’ u ¢ahdet it-talbiet tas-so¢jeta attriéi ghal ragunijiet li fissrithom

hekk:

Pt e . is-so¢jeta attriéi b’kuntratt tal-15 ta’ Gunju 1999 xtrat fond
b’art adjacenti gewwa Marsascala. B’kuntratt tas-26 ta’ Lulju 1994 I-
istess socjeta venditri¢i kienet bighet porzjoni art fil-vicinanzi tal-qabel
imsemmi fond lis-so¢jeta Brittania Caterers Limited, soc¢jeta li kienet u
ghadha ma tezistix. B’kuntratt korrettorju tas-26 ta’ Marzu 2004 inghad
li I-akkwirenti tal-porzjoni art mibjugha fil-kuntratt tal-1994 kellhom
ikunu Louis u Vivianne konjugi Scicluna personalment, li kienu dehru®
fug l-att tal-1994 fisem is-socjeta li ma tezistix. Eventwalment, din il-
porzjoni art ghaddiet f'idejn is-soc¢jeta Ta’ Gniedi Property Limited li bi
proceduri separati qed tallega li s-socjeta attrici ged tokkupa parti mill-
art taghha. Is-socjeta attri¢i ged tallega li I-kuntratt korrettorju tal-2004
huwa null u invalidu peress illi x-xerrej tal-kuntratt precedenti ma kienx
jezisti, u sar bi frodi ghall-interessi taghha bhala proprjetarja tal-art
gewwa Marsascala.

»L-ewwel qorti sabet favur it-tezi attri¢i, ¢ahdet |-ec¢ezzjoni tal-
preskrizzjoni, u qalet li dak li sehh bil-kuntratt tal-2004 ma kienx
korrezzjoni ta’ zball genwin, izda agir bi frodi tal-interessi tas-socjeta
attrici.

»Uhud mill-konvenuti appellaw mis-sentenza u din il-qorti tqis li, fis-
sustanza, ghandhom ragun.

»Fuq l-e¢éezzjoni tal-preskrizzjoni sollevata mill-konvenuti a bazi tal-
artikolu 1222(1) tal-Kodiéi Civili, l-ewwel qorti ghamlet sew |i ¢ahdet
din l-e¢¢ezzjoni. Dak is-sub-paragrafu jghodd ghall-azzjoni ta’ rexiss-
joni minhabba vizzju tal-kunsens ta’ xi parti fuq kuntratt. L-azzjoni ta’
rexissjoni hija miftuha biss ghall-kontraenti fug il-kuntratt, u ebda terz
ma jista’ jitlob ir-rexissjoni ta’ kuntratt billi jallega difett fil-kunsens ta’
parti. Jekk terz jallega li ftehim jilledi d-drittijiet tieghu, I-azzjoni miftuha
ghalih hija I-actio pauliana, li fiha jitlob li jigi dikjarat Ii I-kuntratt li sar
bejn tnejn jew aktar persuni ma jaghmilx stat fil-konfront tieghu peress
li jkun sar bi frodi ghall-interess tieghu. Ghal din I-azzjoni, it-terminu ta’
preskrizzjoni kontemplat fl-artikolu 1222 mhux applikabbli, u allura
inkwantu din l-azzjoni ma hijiex u ma tistax tkun wahda ta’ rexxissjoni,
l-e¢eezzjoni ta’ preskrizzjoni bazata fuq I-artikolu 1222 tal-Kodic¢i Civili
ged tigi michuda.

»Kwantu ghal meritu, din il-qorti tagbel mal-konvenuti appellanti li s-
socjeta attrici ma ghandha ebda interess tattakka I-validita tal-kuntratt
korrettorju tal-2004 u dan peress li b’dan il-kuntratt |-area tal-bi¢¢a art
trasferita bil-kuntratt tal-1994 baga’ I-istess. Is-socjeta attri¢i ged tkun
rinfac¢jata b’allegazzjoni li ged tokkupa art ta’ terzi, izda |-provenjenza
tat-titolu pretiz mit-terzi mhux il-kuntratt tal-2004, izda I-kuntratt tal-
1994. Huwa b’dan |-ahhar kuntratt li sar il-bejgh ta’ bicca art lis-socjeta
u dan il-kuntratt huwa antecedenti I-kuntratt tal-1999 li bih is-soc¢jeta

Ghandu jinghad illi, ghalkemm din il-qorti hassret in toto u mhux irriformat is-sentenza
appellata, madankollu fil-konsiderazzjonijiet qalet illi “fuq I-ec¢ezzjoni ta’ preskrizzjoni
sollevata mill-konvenuti a bazi tal-artikolu 1222(1) tal-Kodi¢i Civili, l-ewwel qorti
ghamlet sew li ¢ahdet din |-e¢¢ezzjoni.

Fil-fatt kien deher Louis Scicluna wahdu.

attri¢i xtrat fond u art fil-vi¢inanzi. Jekk is-socjeta attrici ged tirreklama
porzjon art li kienet ga mibjugha ante¢edentement lil haddiehor, allura
r-reklam taghha jista’ jitgies li m’ghandux mis-sewwa: din, pero, hi
materja li tifforma I-meritu ta’ kawza ohra bejn is-so¢jeta attri¢i u s-
socjeta Ta’ Gniedi Property Ltd u mhux ta’ din il-kawza. Jibga’ |-fatt li t-
titoli fug I-art vantati mis-socjeta attric¢i u s-socjeta terza jemergu mill-
kuntratti tal-1994 u tal-1999, u l-att korrettarju tal-2004 ma ji¢éentra
xejn f'din il-kwistjoni.

»Is-socjeta attrici tghid li I-kuntratt tal-1994 huwa null peress li x-xerrej
ma kienx jezisti fid-data tal-kuntratt. L-istess socjeta, pero, ma talbitx
dikjarazzjoni ta’ nullitd ta’ dak l-att u din il-qorti, ghalhekk, ma tistax
taghti dikjarazzjoni fuqu. Apparti dan, din il-qorti mhux konvinta li x-
xerrej ma kienx “jezisti” fuq il-kuntratt tal-1994. Jekk is-socjeta xerrejja
ma Kinitx tezisti, allura min xtara ghan-nom ta’ xi hadd li ma jezistix
ikun xtara fismu personali. Din il-Qorti, Sede Inferjuri, fil-kawza Video-
on-Line Limited v. Giles, deciza fil-25 ta’ Frar 2004, galet hekk fir-
rigward:

»‘Issa huwa indiskuss illi direttur fsoéjeta huwa meqjus bhala
mandatarju tas-socjeta fir-relazzjonijiet interni ma’ dik is-socjeta
filwaqgt li huwa kkunsidrat bhala r-rapprezentant ta’ dik is-socjeta
fir-relazzjonijiet taghha ma’ terzi persuni. ... ... ...

»“‘Dan per0 jippresupponi l-ezistenza tas-socjeta ghal finijiet u
effetti kollha tal-ligi. Fil-kaz de quo s-socjeta Global Services
Limited gatt ma ezistiet. Li jfisser, kif gustament gie rilevat mis-
socjeta appellanti, illi ghall-kaz jiskatta |-provvediment tal-artikolu
78 tal-Att XXV tal-1995 (Kap. 386). Artikolu dan li appuntu
jipprovdi testwalment hekk:-

»“lI-persuni kollha li jmexxu negozju jew jaghmlu ftehim taht
isem jew ghan-nom ta’ kumpannija li dwarha ma jkunx
inhareg certifikat ta’ registrazzjoni tant dan I-Att, jew gabel id-
data murija fi¢-Certifikat tar-registrazzjoni bhala d-data li fiha
dik il-kumpannija ghandha tibda ssehh, ikunu, sakemm ma
jkunx miftiechem xort'ofra, personalment u solidalment res-
ponsabbli dwar terzi ghall-atti maghmula taht dak l-isem.’

»“In vista tal-premess kull kumment ulterjuri jkun superfluwu.
Tibbasta pero din is-senjalazzjoni mehuda mis-sentenza fl-ismijiet
Joseph Dingli nomine v. Baruni Giovanni Ercole Testaferrata-
Abela nomine, Appell Kummergjali, 15 ta’ April 1966:-

»“Ir-responsabilita ma taqax fuq l-appellat personalment
ghax hu ghamel I-ordinazzjoni lill-appellant fismu; izda
ghaliex, waqt li kien u ikkwalifika ruhu bhala direttur ta’
socjeta, hu ikkuntratta mal-appellant nonostante illi I-formalita
necessarja tal-pubblikazzjoni kienet ghadha ma saretx. ... ...

. L-appellat hu responsabbli bhala direttur ta’ socjeta li
kienet irregolari billi ma kinux ghad gew osservati I-forma-
litajiet preskritti mil-ligi; dan hu kaz krejat mil-ligi ta’ rapprez-
entanza b’responsabilita personali.’

»ll-posizzjoni guridika giet iddikjarata mill-grati taghna anke qabel I-
emenda li giet introdotta fil-ligi tal-kumpanniji wara |-kuntratt tal-1994 u
r-responsabbilta personali ta’ min jiffirma ghan-nom ta’ kumpanija li
ma tezistix tidher li kienet ilha accettata.

»Kwindi, bil-kuntratt tal-2004, kulma sar kien li giet stabbilita I-pos-
izzjoni legali verament ezistenti meta sar il-kuntratt tal-1994. Fi kliem

iehor, intgal li meta Louis Scicluna akkwista |-proprjeta fisem Brittania
Caterers Limited, li ma tezistix, id-drittijiet u r-responsabbilitajiet li
johorgu minn dak il-kuntratt huma tieghu personali. Dan il-kuntratt
korrettorju ma jaffetwax id-drittijiet tas-soc¢jeta attric¢i. Jekk din xtrat
tajjeb bil-kuntratt tal-1999, hekk baqghet il-posizzjoni taghha wara I-
pubblikazzjoni tal-kuntratt tal-2004. Jekk xtrat hazin, huwa I|-kuntratt
tal-1994 i jista’ jkun ta’ ostakolu, ghax proprjeta ga mibjugha lil terzi
ma setghet qatt tigi akkwistata mis-socjeta attrici wara dan it-tras-
feriment. Kif inghad, is-socjeta attri¢ci mhux ged titlob li I-kuntratt tal-
1994 huwa null, u, kif intwera, langas ma jirrizulta lill-qorti li dak il-
kuntratt huwa, fil-fatt, null.

»L-azzjoni attri¢i, kif dedotta, ma tistax tigi milqugha ghax jonqos fiha,
allura, l-interess guridiku mehtieg biex timpunja I-kuntratt tal-2004 i,
anke fil-meritu, ma jistax jitgies null u invalidu. Jekk hemm xi terzi,
senjatament Brittania Catering Limited, li tippretendi li kienu huma li
xtraw l-art tal-1994, iridu dawn it-terzi jarawha huma mal-konjugi
Scicluna, ghax tali kontestazzjoni, jekk ikun hemm, tibga res inter alios
acta ghall-interessi tas-socjeta attrici, li tibga’ hi zvestita minn kull
interess fil-kuntest tal-kuntratt tal-2004.

»Ghaldagstant, ghar-ragunijiet premessi, tiddisponi mill-appell tal-wirt
ta’ Joseph Pace u ta’ Louis Scicluna u Vivianne Scicluna, billi tilga’ I-
istess, thassar u tirrevoka s-sentenza tal-ewwel gorti tat-28 ta’ Jannar
2010, u minflok tghaddi biex ti¢had it-talbiet kollha attrici, bl-ispejjez
kollha tal-kawza, inkluzi dawk in prim’istanza, jithallsu mis-socjeta
attrici appellata Pupa Holdings Limited, hlief ghall-ispejjez marbuta
mal-intervenut fil-kawza ... ... ... «

B’rikors tas-6 ta’ Mejju 2015 |-attrici Pupa talbet illi I-appell jinstema’
mill-§did, wara li tithassar is-sentenza attakkata, ghax tghid illi dik is-
sentenza (i) applikat il-ligi hazin u (ii) hija I-effett ta’ Zball li jidher mill-
atti tal-kawza (art. 811 para. (e) u () rispettivament tal-Kodi¢i ta’

Organizzazzjoni u Pro¢edura Civili).

ll-wirt tal-konvenut Joseph Pace wiegeb fil-11 ta’ Gunju 2015; il-
konvenuta Tor wiegbet fit-13 ta’ Lulju 2015; u I-konvenuti Louis u
Vivianne Scicluna wiegbu fit-18 ta’ Dicembru 2015. llkoll opponew

ghat-talba.

Ir-raguni ghat-thassir tas-sentenza tanht il-para (I) tal-art 811 (zball li

jidher mill-atti) giet imfissra hekk minn Pupa:

»Illi r-ritrattanda [sic] tirraviza dan id-difett fil-fatt illi 1-Qorti tal-Appell
fis-sentenza ritrattata kkunsidrat illi ‘bil-kuntratt tal-2004, kulma sar
kien li giet stabbilita I-posizzjoni legali verament ezistenti meta sar il-
kuntratt tal-1994’. Din l-asserzjoni (li fugha huwa ppernjat ir-raguna-
ment kollu tas-sentenza ritrattata) hija ibbazata fuq suppozizzjoni ta’
fatt li I-verita tieghu hi bla ebda dubju eskluza, kif jirrizulta minn ezami
tal-atti tal-kawza. Dan ghaliex mill-provi esebiti kien jirrizulta propriju I-
kuntrarju, u cioe illi bil-kuntratt tal-2004 ma gietx stabbilita |-posizzjoni
legali verament ezistenti meta sar il-kuntratt tal-1994; anzi b’dak il-
kuntratt tal-2004 sar tentativ biex tigi stabbilita posizzjoni legali li ma
kinitx tirrispekkja I-verita ta’ dak li suppost gara fuq il-kuntratt tal-1994;

»llli dan jirrizulta minn varji provi u dokumenti mill-atti tal-kawza u
dokumenti fi processi ta’ kawzi ohra li kienu gew allegati maghhom ...

13. L-attri¢i hawn issemmi numru ta’ dokumenti li fil-fehma taghha juru illi
I-hsieb tal-kuntratt tal-1994 (dak bejn Tor u Brittania Catarers) ma
kienx illi x-xerrejja jkunu |-konvenuti mizzewgin Scicluna, u ghalhekk
bil-kuntratt tal-2004 (I-att korrettorju) ma gietx “stabbilita I-posizzjoni
legali verament ezistenti meta sar il-kuntratt tal-1994” izda “sar
tentativ biex tigi stabbilita posizzjoni legali li ma kinitx tirrispekkja I-

verita ta’ dak li suppost gara fuq il-kuntratt tal-1994”.

14. Tkompli tfisser lI-aggravju hekk:

»In vista ta’ dawn l-indizji kollha, is-sentenza ritrattata ma setghetx tqis
il-kuntratt tal-2004 superfi¢jalment fis-sens illi dak li ged jinghad fih
huwa minnu, ghaliex il-provi juru mod iehor, u fkawza fejn kien qed jigi
attakkat proprju dak il-kuntratt tal-2004 bhala li sar bi frodi tad-drittijiet
tar-ritrattanda dik il-gorti kellha tgis dawn il-provi u mhux togghod
semplicement fuq dak li I-kuntratt tal-2004 kien ighid, ghaliex inkella
ebda azzjoni pauliana ma tkun tista’ qatt tirnexxi. Jigifieri, meta |-fatti
stabbiliti kienu juru illi I-kuntratt tal-2004 ma kienx semplic¢i dikjarazz-
joni ta’ dak li verament gara fuq il-kuntratt tal-1994, izda kien mani-
pulazzjoni ta¢-¢irkostanzi tal-1994, allura |-Qorti tal-Appell ma setghetx
tassumi jew tasserixxi illi ‘bil-kuntratt tal-2004, kulma sar kien li giet
stabbilita I-posizzjoni legali verament ezistenti meta sar il-kuntratt tal-
1994’ u taghti sentenza abazi ta’ dik l-asserzjoni;

»llli inoltre, minhabba I-istess ragunijiet, il-fatti kif stabbiliti fil-kawza ma
setghu qatt iwasslu ghal dikjarazzjoni li I-esponenti ma kellhiex inter-
ess guridiku biex tintavola dawn il-proceduri. Dan ghaliex, kif diga
inghad aktar ’il fug, I-atti u d-dokumenti tal-kawza juru ampjament illi |-
kuntratt tal-2004 ma kienx att korrettorju normali u genwin izda kienet
ged tigi letteralment mibdula |-posizzjoni legali b’mod radikali biex

Louis u Vivianne Scicluna, li gatt ma kien langas remotament intiz li
kellhom jakkwistaw (la ghalihom personali u langas ghal xi kumpannija
prezenti jew prospettiva taghhom), jakkwistaw retroattivament art li
kienet diga giet mibjugha lill-kumpannija ritrattanda Pupa Holdings
Limited. Gie ippruvat ukoll fil-kors tal-kawza illi I-esponenti kienet ged
tiffac¢ja minacgja lit-titolu taghha minn hadd aktar hlief Ta’ Gniedi
Property Limited li tippretendi li hija s-suc¢éessur fit-titolu ta’ Louis u
Vivianne Scicluna. Jigifieri, wara li I-konjugi Scicluna dehru fuq il-
kuntratt tas-26 ta’ Marzu 2004 huma bieghu lii MOSIM Limited
b’kuntratt iehor tat-23 ta’ April 2004 u in segwitu MOSIM Limited
ittrasferiet lil Ta’ Gniedi Property Limited b’kuntratt iehor tat-30 ta’
Settembru 2004. Dawn il-kuntratti kollha kienu quddiem il-gorti li
ddecidiet il-kawza bis-sentenza hawn ritrattata. Madanakollu dawn il-
fatti hekk importanti ghad-determinazzjoni tal-kwistjoni tal-interess
guridiku gew injorati bhallikieku gatt ma ezistew. Kienet Ta’ Gniedi
Property Limited li ghamlet kawza lill-esponenti u mminacéjat it-titolu
tal-esponenti (kawza numru 569/2013 AF bhalissa pendenti quddiem
il-Prim’Awla tal-Qorti Civili fl-ismijiet Ta’ Gniedi Property Limited et v.
Tor Limited et) u ghalhekk, galadarba I-kuntratt tas-26 ta’ Marzu 2004
li minnu gej it-titolu pretiz minn Ta’ Gniedi Property Limited ma seta’
gatt kien sempli¢i att dikjaratorju, ir-ritrattanda kellha kull interess li
tattakka dak il-kuntratt tal-2004, u dan kwantu |-uniku minac¢ja effett-
iva ghat-titolu taghha kienet radikata fil-kuntratt tal-2004 u jekk jigi
stabbilit (kif fil-fatt gie stabbilit mid-dokumenti u provi ohra in atti) li |-
kuntratt tal-2004 ma setax kien mera dikjarazzjoni izda kien tras-
feriment ex novo maskerat bhala att korrettorju, jigi tronkat darba ghal
dejjem kull legam bejn Ta’ Gniedi Property Limited u I-kuntratt tas-26
ta’ Lulju 1994 u dan jaghti difiza soda lill-esponenti fil-kawza numru
569/2013 AF u ghalhekk ovvjament I-esponenti kellha u ghad ghand-
ha kull interess li timpunja I-kuntratt tas-26 ta’ Marzu 2004 ghaliex dan
jista’ jgibilha rizultat vantaggjuz u utili ghaliha. In vista ta’ dawn il-
kuntratti kollha u tal-kawza 569/20I3 AF appena citati, I-interess
guridiku kien jezisti b’mod ¢ar izda s-sentenza ritrattata ssupponiet li
ma kien jezisti ebda legam bhal dan. Is-sentenza li taghha ged tintalab
ir-ritrattazzjoni tghid ukoll illi ‘Is-so¢jeta attrici ged tkun rinfac¢jata
b’allegazzjoni li qed tokkupa art ta’ terzi, izda I-provenjenza tat-titolu
pretiz mit-terzi mhux il-kuntratt tal-2004, izda I-kuntratt tal-1994’. Huwa
¢ar pero li I-fatti kif stabbiliti juru illi I-posizzjoni kollha tal-azzjoni tal-
esponenti kienet proprju illi bil-prova tal-fatt li I-kuntratt tal-2004 kien
wiehed fabbrikat u li I-kuntratt tal-1994 ma kienx maghmul bl-intiza li
Louis Scicluna jidher ghal xi kumpannija tieghu stess li kien bi hsiebu
jifforma, hemm ukoll il-konsegwenza illi t-titolu pretiz mit-terzi jkun biss
u prec¢izament dak tal-2004 u mhux ukoll dak tal-1994. Kwindi, mill-
gdid, is-sentenza li taghha ged tintalab ir-ritrattazzioni hija msejsa fuq
is-supposizzjoni li s-sors tat-titolu ta’ Ta’ Gniedi Property Limited huwa
I-kuntratt tal-1994 mentri I-provi juru illi l-uniku sors ta’ dak it-titolu
huwa |-kuntratt tal-2004 u mhux ukoll dak tal-2004, u ghalhekk ikun
bizzejjed ghall-esponenti li jkollha interess guridiku tattakka I-kuntratt
tal-2004. Ghalhekk ukoll id-dikjarazzjoni tan-nuqqas ta’ interess
guridiku fl-esponenti kienet l-effett ta’ Zball Ii jidher mill-atti jew
dokumenti tal-kawza.«

15.

16.

17.

Jidher car, fil-fehma ta’ din il-qgorti, li dak li minnu gieghda tilmenta
Pupa ma huwiex zball ta’ fatt kif tifhem dak il-kuncett il-ligi — “is-
suppozizzjoni ta’ xi fatt li I-verita tieghu tkun bla ebda dubju eskluza,
jew fuq is-suppozizzjoni li ma jezistix xi fatt, li l-verita tieghu tkun
stabbilita pozittivament, basta i, fil-kaz il-wiehed u I-iehor, il-fatt ma
jkunx punt ikkontestat illi jkun gie deciz bis-sentenza” — izda I-
interpretazzjoni li fis-sentenza attakkata nghatat lill-kuntratt tal-1994 u
lill-effetti ta’ dak il-kuntratt. Jista’ jkun illi dik I-interpretazzjoni kienet
hazina, izda dan ma jitgiesx zball ta’ fatt kif jifthmu I-art. 811(l). Kien
ikun hemm dak l-izball li kieku s-sentenza issupponiet I-ezistenza ta’
kuntratt li fil-fatt ma kienx jezisti, jew issupponiet li ma sarx kuntratt li
fil-fatt ikun sar, izda mhux meta s-sentenza fehmet li |-kuntratt igib
mieghu certi effetti u konsegwenzi legali li min jitlob it-thassir tas-
sentenza ma jagbilx maghhom ghax jidhirlu li I-effetti u I-konsegwenzi

ghandhom ikunu ohra.

L-aggravju msejjes fuq zball ta’ fatt huwa ghalhekk michud.

It-tieni aggravju — applikazzjoni hazina tal-ligi taht art. 811(e) gie

mfisser hekk:

»llli r-ritrattanda tirraviza din l-applikazzjoni zbaljata tal-ligi fil-fatt illi
ghall-kaz odjern ma japplikax l-artikolu 78 tal-Kap. 386 u langas il-
prin¢ipji msemmija fil-kawzi Joseph Dingli_noe v. Baruni_Giovanni
Ercole Testaferrata Abela noe (Appell Kummerc¢jali, 15 ta’ April 1966)
u D&S Lifts Ltd v. Farrugia (Appell Kummercjali, 7 ta’ Mejju 2004) Citati
fis-sentenza rittattata. L-ewwelnett |-artikolu 78 tal-Kap. 386 dahal fis-
sehh wara |-kuntratt tal-1994 u ghalhekk ma jistax ikollu applikazzjoni
fdan il-kaz, izda, minghajr predudizzju ghal dan, l-artikolu tal-ligi in
kwistjoni jirregola r-responsabbilta ta’ persuni li jidhru ghal kumpannija
inezistenti safejn dik ir-responsabbilta tkun tirrigwarda terzi (u fil-fatt I-
artikolu 78 ighid illi dawn il-persuni jkunu ‘personalment u solidalment
responsabbli dwar terzi ghall-atti maghmula taht dak I-isem’. L-istess
is-sentenzi appena Ccitati jitkellmu biss dwar responsabbilta u mhux

18.

19.

20.

dwar kapacita biex wiehed jakkwista titolu. Ir-regoli dwar kapacita biex
wiehed jakkwista titolu fuq proprjeta huma dawk stabbiliti fil-Kodici
Civili u senjatament l-artikoli 966 sa 973 tal-Kap. 16, u huwa ¢ar illi
biex xi hadd jakkwista proprjeta jrid I-ewwel nett ikun hemm persuna
ezistenti — izda s-sentenza ritrattata naqset li tapplika din il-ligi u
minflok qalet illi Louis Scicluna kien akkwista hu personalment meta
deher fuq l-att tal-1994, avolja din ma kinitx kwistjoni ta’ responsabilita
versu terzi ta’ atti maghmula ghan-nom ta’ kumpannija inezistenti!«

L-art. 811(e) ighid illi

»jitgies li kien hemm applikazzjoni hazina tal-ligi, fil-kaz biss li d-
decizjoni, meta I|-fatt kien tassew kif stabbilit fis-sentenza attakkata,
ma tkunx skont il-ligi, basta li I-kwistjoni ma tkunx dwar interpretazzjoni
ta’ ligi, li fugha I-gorti tkun espressament tat decizjoni.«

Kif sewwa tghid Tor fit-twegiba taghha, “ikun hemm lok ghal ritratt-
azzjoni jekk jirrizulta li I-qorti tkun applikat il-ligi hazina ghall-fatti kif
ipprovati u mhux jekk tapplika I-ligi applikabbli ghal dawk il-fatti hazin”.
Fil-kaz tallum l-argument ta’ Pupa huwa illi, ghall-fatt illi sar kuntratt
ma’ persuna li dehret fuq dak il-kuntratt ghal persuna ohra li ma kinitx
tezisti, is-sentenza attakkata applikat ligi li tirregola r-responsabilitajiet
tal-parti li dehret fisem persuna inezistenti u thares id-drittijiet tal-parti
I-ohra fuq il-kuntratt, li ma hijiex il-ligi li tirregola d-drittijiet tal-persuna li
dehret fisem il-persuna inezistenti. Fi kliem iehor, il-ligi li fugha strahet
is-sentenza tirregola r-responsabiltajiet illi jidhol fihom min jidher fuq
kuntratt fisem persuna inezistenti, u ma tirregolax id-drittijiet li jikseb

min jidher fisem persuna inezistenti, u ghalhekk ma tirregolax is-

ll-gorti tosserva illi, ukoll jekk tassew din kienet applikazzjoni tal-ligi
hazina kif tghid Pupa, xorta ma tistax twassal ghat-thassir tas-
sentenza attakkata ghax ma kinitx il-motivazzjoni wahdanija u lanqas

ewlenija tad-decizjoni finali tal-gorti. ll-motivazzjoni ewlenija kienet illi

21.

22.

23.

24.

d-drittijiet li jistghu jivvantaw terzi fuq I-art li akkwistat Pupa minghand
Tor fl-1999 johorgu mill-kuntratt tal-1994 bejn Tor u Brittania Caterers
u mhux mill-att korrettorju tal-2004, u “s-socjeta attri¢i tghid li I-kuntratt
tal-1994 huwa null peress li x-xerrej ma kienx jezisti fid-data tal-
kuntratt. L-istess socjeta, perd, ma talbitx dikjarazzjoni ta’ nullita ta’

dak l-att u din il-qorti, ghalhekk, ma tistax taghti dikjarazzjoni fuqu”.

Din il-motivazzjoni, li ma gietx attakkata, hija bizzejjed biex twassal
ghad-decizjoni li waslet ghaliha s-sentenza attakkata. L-argument
imbaghad illi x-xerrej fuq il-kuntratt tal-1994 kien tassew il-konvenut
Scicluna kien argument sekondarju biex isahhah |-argument ewlieni u

maghmul “apparti dan”.

Jekk tassew is-sentenza attakkata applikat il-ligi hazina biex issahhah
argument sekondarju, dan se mai jista' jfisser biss illi I-argument
sekondarju huwa hazin, izda ma jistax iwassal ghat-thassir tas-
sentenza ladarba d-decizjoni f'dik is-sentenza ma tistriehx biss fuq
dak l-argument sekondarju u hija motivata bizzejjed bl-argument
ewlieni. Fil-kaz tallum kif rajna, l-argument ewlieni hu illi d-drittijiet ta’
terzi fuq I-art jiddependu fuq il-validita tal-kuntratt tal-1994 bejn Tor u
Brittania Caterers u mhux fuq il-validita tal-att korrettorju tal-2004, u

dan I-argument ma giex impunjat.

Ghal dawn ir-ragunijiet ikun inutli illi din il-gorti tidhol fil-kwistjoni jekk

il-ligi li giet applikata fis-sentenza attakkata kinitx tasew hazina jew le.

Ghalhekk il-qorti tichad it-talba ghat-thassir tas-sentenza attakkata u

s-smigh mill-gdid tal-appell.

25. L-ispejjez ta’ dan l-episodju thallashom I-attri¢i.

Giannino Caruana Demajo Noel Cuschieri Anthony Ellul
Adent President Imhallef Imhallef

Deputat Registratur
mb

